
	1․ Սննդամթերքի անվտանգության տեսչական մարմին 

	1. Նախագծի 1-ին կետի 1-ին ենթակետով առաջարկվող փոփոխության կատարումը նպատակահարմար չէ, քանի որ Հայաստանի Հանրապետության կառավարության 2022 թվականի սեպտեմբերի 16-ի N 1448-Ն որոշման հավելվածի (այսուհետ՝ Որոշում) մեջ տրված ձևակերպումն ավելի ընդհանուր է և վերաբերում է ոչ միայն տեխնիկական կանոնակարգման առարկա հանդիսացող արտադրանքի և (կամ) պարտադիր համապատասխանության գնահատման ենթակա արտադրանքի, այլև ռեֆերենս գործունեության ոլորտին առնչվող այլ փորձարկումների, օրինակ՝ կամավոր ոլորտում համապատասխանության գնահատման ենթակա արտադրանքի, ինչը կապահովի արտադրանքի ավելի լայն շրջանակով կատարվող փորձարկումների (չափումների) արդյունքների ճշգրտությունը և արժանահավատությունը։
1. Նախագծի 1-ին կետի 5-րդ ենթակետով առաջարկվող փոփոխությամբ Որոշման 6-րդ կետն ուժը կորցրած ճանաչելը նպատակահարմար չէ, քանի որ ռեֆերենս լաբորատորիայի պահանջներին բավարարող լաբորատորիայի ձեռնարկատիրական գործունեությամբ չզբաղվելը չի նպաստի ՀՀ-ում շրջանառվող արտադրանքի բարձր որակական և անվտանգության ապահովմանը, ուստի առաջարկվում է Որոշման վերը նշված կետում կատարել լրացում «ապահովելով ռեֆերենս և ձեռնարկատիրական գործունեությունների տարանջատումը», ինչն ընդունված է միջազգային պրակտիկայում։
1. Նախագծի 1-ին կետի 6-րդ ենթակետով առաջարկվող Որոշման 7-րդ կետը շարադրել հետևյալ խմբագրությամբ «7․ Ռեֆերենս լաբորատորիան չի կարող իրականացնել ռեֆերենս նմուշի ընթացիկ և ռեֆերենս հետազոտություններ: Ռեֆերենս լաբորատորիայի կողմից ընթացիկ և ռեֆերենս գործունեության ոլորտում իրականացրած փորձարկումը կարող է վիճարկվել բացառապես այլ ռեֆերենս լաբորատորիայում»։

1. [bookmark: _Hlk153879925]Որոշման 8-րդ կետում, համաձայն նմուշառման ուղեցույց CAC/GL 50-2004 և ԻՍՕ 7002:1986-ի հավելված A-ի, ռեֆերենս նմուշի սահմանումը շարադրել հետևյալ խմբագրությամբ՝ «ռեֆերենս նմուշ – լաբորատոր նմուշի հետ նույն ժամանակ և նույն պայմաններում պատրաստված նմուշ, որն ընդունվում է նմուշառման մասնակիցների կողմից՝ կիրառելու որպես լաբորատոր նմուշ վիճահարույց հարցերի դեպքում», դրանից բխելով լրացնել նաև լաբորատոր նմուշի սահմանումը հետևյալ կերպ․ «լաբորատոր նմուշ – նմուշ պատրաստված լաբորատոր հետազոտության համար»։
1. Նախագծի 10-րդ կետով առաջարկվող փոփոխության Որոշման 9-րդ կետի 1-ին ենթակետը շարադրել հետևյալ խմբագրությամբ՝ «ռեֆերենս գործունեության ոլորտում հավատարմագրված լինեն ԳՕՍՏ ԻՍՕ/ԻԷԿ 17025 «Փորձարկման և տրամաչափարկման լաբորատորիաների իրազեկությանը ներկայացվող ընդհանուր պահանջներ»  և ISO/IEC 17025 «General requirements for the competence of testing and calibration laboratories» ստանդարտների պահանջներով և նշանակված՝ տեխնիկական կանոնակարգման և հավատարմագրման ոլորտում գործող օրենսդրությամբ սահմանված պահանջներին համապատասխան։
1. Նախագծի 10-րդ կետով առաջարկվող փոփոխության Որոշման 9-րդ կետի 11-րդ ենթակետում սերտիֆիկացման մարմինների արտահայտությամբ ենթակետի լրացման անհրաժեշտությունը բացակայում է, քանի որ Որոշումը վերաբերում է փորձարկման լաբորատորիաներին, իսկ փորձարկում և սերտիֆիկացում դրանք տարբեր հասկացություններ են․ փորձարկում իրականացնում է փորձարկման լաբորատորիան, իսկ սերտիֆիկացումը՝ սերտիֆիկացման մարմինը, ուստի ռեֆերենս փորձարկման լաբորատորիան չի կարող ընդգրկված լինել սերտիֆիկացման մարմինների ռեեստրում։ Արդյունքում առաջարկվում է 11-րդ ենթակետը շարադրել հետևյալ խմբագրությամբ՝ «ռեֆերենս գործունեության ոլորտով ներառված լինեն Եվրասիական տնտեսական միության հավատարմագրված լաբորատորիաների միասնական ռեեստրում»։
1. Նախագծի 10-րդ կետով առաջարկվող փոփոխության 9-րդ կետի 12-րդ ենթակետի վերաբերյալ հայտնում եմ, որ Որոշման 9-րդ կետի 4-րդ ենթակետում արդեն իսկ ներառված է «համապատասխանության գնահատման առնվազն 5 տարվա փորձ» ձևակերպմամբ, ինչպես նաև պահանջը սահմանված է Որոշման 9-րդ կետի 5-րդ ենթակետում։
1. Նախագծի 10-րդ կետով առաջարկվող փոփոխության 9-րդ կետի 13-րդ ենթակետի վերաբերյալ հայտնում եմ, որ սահմանվող պահանջը Որոշման 9-րդ կետի 6-րդ ենթակետում արդեն իսկ ներառված է։
1. Նախագծի 10-րդ կետով առաջարկվող փոփոխության 9-րդ կետի 14-16-րդ ենթակետերով սահմանված պահանջներն արդեն իսկ համապատասխանաբար  ներառված են Որոշման 9-րդ կետի 8-րդ ենթակետի «դ», «զ» պարբերություններում և Որոշման 9-րդ կետի 9-րդ ենթակետում։
1. Նախագծի 10-րդ կետով առաջարկվող փոփոխության 9-րդ կետի 17-րդ ենթակետի պահանջի սահմանումը նպատակահարմար չէ, քանի որ բոլորովին պարտադիր չէ, որ այն իրավաբանական անձը, որի կազմի մեջ գործում է ռեֆերենս գործունեություն իրականացնող լաբորատորիան ունենա չափումների կատարման մեթոդիկաների հետ աշխատելու և վկայագրման փորձ ընդհանրապես, քանի որ դա տրամաչափարկման գործառույթ է, իսկ Որոշումը վերաբերում է ռեֆերենս փորձարկման լաբորատորիաներին։
1.  Նախագծի 10-րդ կետով առաջարկվող փոփոխության 9-րդ կետի 18-րդ ենթակետի վերաբերյալ հայտնում եմ, որ Ռեֆերենս փորձարկման լաբորատորիան պետք է Որոշման 9-րդ կետի 8-րդ ենթակետի «ա» պարբերության պահանջները բավարարի, սակայն բոլորովին կարիք չկա պարտադրելու լաբորատորիային կատարելու դա, հատկապես՝ չափագիտության ազգային մարմնի կողմից չափագիտական վկայագրում անցած չափումների կատարման մեթոդիկաների կիրառմամբ։ 



































1. Նախագծի 10-րդ կետով առաջարկվող փոփոխության 9-րդ կետի 20-21-րդ ենթակետերով սահմանված պահանջներն արդեն իսկ համապատասխանաբար  ներառված են Որոշման 9-րդ կետի 15-րդ, 16-րդ, 17-րդ և 18-րդ ենթակետերում։
Առաջարկվում է Որոշման մեջ կատարել հետևյալ փոփոխությունները․
[bookmark: _Hlk153883303]1․ Առաջարկվում է Որոշման 9-րդ կետի 3-րդ ենթակետը շարադրել հետևյալ խմբագրությամբ՝ «3) ունենան ռեֆերենս մեթոդների մշակման և կիրառման առնվազն երեք տարվա փորձ»։
[bookmark: _Hlk153883420]2․ Առաջարկվում է Որոշման 9-րդ կետի 5-րդ ենթակետի «բ» պարբերությունը շարադրել հետևյալ խմբագրությամբ «բ․ ունեն ռեֆերենս գործունեության ոլորտում փորձարկումների (չափումների) իրականացման, մեթոդների մշակման, տեղայնացման (վերիֆիկացիա) կամ վավերացման (վալիդացիա) մասնակցության առնվազն երեք տարվա փորձ»։
3․ Առաջարկվում է Որոշման 9-րդ կետի 7-րդ ենթակետը շարադրել հետևյալ խմբագրությամբ «7) ունենան ռեֆերենս գործունեության ոլորտում համապատասխանության գնահատման ստանդարտների («Որակավորման ստուգման ընդհանուր պահանջներ» ԳՕՍՏ ԻՍՕ/ԻԷԿ 17043 ( ISO/IEC 17043 «Conformity assessment — General requirements for proficiency testing») համապատասխան մշակված և ներդրված միջլաբորատոր համեմատական փորձարկումների ընթացակարգեր»։
4․ Առաջարկվում է Որոշման 9-րդ կետի 8-րդ ենթակետի «գ» պարբերությունը շարադրել հետևյալ խմբագրությամբ՝ «գ․ փորձարկումների (չափումների) արդյունքների մշակման համար անհրաժեշտ ծրագրային ապահովման նախապատրաստական աշխատանքներ»։
Նախագծի հիմնավորման 2-րդ կետում որպես հիմնավորում ներկայացվում է Որոշմամբ սահմանված պահանջների հագեցված լինելը։ Որոշմամբ սահմանված պահանջները ոչ թե հագեցված են, այլ ներկայացված են միջազգային պրակտիկայում ընդունված, այն էլ այդ պահանջների ոչ ամբողջական  խստությամբ, այլ հնարավորինս մեղմացված պահանջներով՝ սակայն հիմնարար և կարևորագույն պահանջները պահպանելով, ուստի պետք է ոչ թե պահանջները նվազեցնել, այլ համապատասխանել միջազգային չափանիշներով սահմանված առնվազն նվազագույն պահանջներին։ 
Միաժամանակ որպես հիմնավորում ներկայացվում է Որոշմամբ սահմանված պահանջներին համապատասխան լաբորատորիա Հայաստանի Հանրապետությունում դեռևս չլինելու հանգամանքը։ Անհրաժեշտ է նշել, թե արդյո՞ք որևէ մոնիթորինգ է իրականացվել ՀՀ-ում հավատարմագրված փորձարկման լաբորատորիաների շարքում կամ հարցում է արվել «Հավատարմագրման ազգային մարմին» ՊՈԱԿ-ին նման չափանիշների բավարարող լաբորատորիաների առկայության վերաբերյալ, որի արդյունքում կատարվել է եզրահանգում, այն է՝ ՀՀ-ում նման լաբորատորիայի բացակայության վերաբերյալ։
	Չի ընդունվել
Եթե արտադրանքը տեխնիկական կանոնակարգման օբյեկտ չի հանդիսանում, ապա դրա նկատմամբ չի  իրականացվում համապատասխանության պարտադիր գնահատում, այլ կարող է իրականացվել համապատասխանության գնահատման կամավոր գործընթաց, որը ներկա պահին չի կարգավորվում  նորմատիվ իրավական ակտով: Ոլորտի կարգավորումներն իրականացվում են միջազգային ստանդարտներին համապատասխան՝ կամավորության սկզբունքին համապատասխան




Չի ընդունվել
ռեֆերենս լաբորատորիայի պահանջներին բավարարող լաբորատորիայի ձեռնարկատիրական գործունեությամբ զբաղվելը կնպաստի ռեֆերենս գործունեության ոլորտում իրականացված փորձարկումների (չափումների) իրարամերժ արդյունքների առաջացման դեպքում միևնույն լաբորատորիայի կողմից իրականացված փորձարկման արդյունքները չեն կարող դիտարկվել որպես վերջնական


Չի ընդունվել
Ռեֆերենս լաբորատորիայի ստեղծման հիմքում ընկած է տնտեսավարող սուբյեկտների համար համապատասխանության գնահատման գործընթացի հավելյալ խոչընդոտներից խուսափելու նպատակը, ուստի ռեֆերենս գործունեության ոլորտում իրականացրած փորձարկումը չի  կարող վիճարկվել բացառապես այլ ռեֆերենս լաբորատորիայում:
Ընդունվել է









Չի ընդունվել 
Որոշման 9-րդ կետի 1-ին ենթակետը շարադրվել  է «Նորմատիվ իրավական ակտերի մասին» օրենքի 17-րդ հոդվածին համապատասխան՝ խուսափելով օրենսդրորեն արդեն իսկ սահմանված պահանջների կրկնությունից:






Չի ընդունվել
Նախագծում նշվել է Եվրասիական տնտեսական միության սերտիֆիկացման մարմինների և փորձարկման լաբորատորիաների  (կենտրոնների) միասնական ռեեստրի ամբողջական անվանումը:









Ընդունվել է





Ընդունվել է




Ընդունվել է




Չի ընդունվել
Եթե իրավաբանական անձը, որի կազմի մեջ գործում է ռեֆերենս լաբորատորիան ունի  չափումների կատարման մեթոդիկաների հետ աշխատելու և վկայագրման փորձ, ապա դա հնարավորություն է տալիս առավել ճշգրիտ և տեղին օգտագործել փորձարկման մեթոդները: 



Մասամբ է ընդունվել
Եվրասիական տնտեսական միության մասին» պայմանագրով ամրագրված է, որ. Տեխնիկական կանոնակարգման օբյեկտների՝ Միության տեխնիկական կանոնակարգով սահմանված անվտանգության պահանջներին համապատասխանությունը գնահատելիս հետազոտություններ (փորձարկումներ) և չափումներ անցկացնելու նպատակներով Հանձնաժողովը հաստատում է միջազգային ու տարածաշրջանային (միջպետական) ստանդարտների, իսկ դրանց բացակայության դեպքում՝ ազգային (պետական) ստանդարտների ցանկը, որոնք պարունակում են հետազոտությունների (փորձարկումների) և չափումների կանոններն ու մեթոդները, այդ թվում՝ Միության տեխնիկական կանոնակարգի պահանջների կիրառման և կատարման պահանջների և տեխնիկական կանոնակարգման օբյեկտների համապատասխանության գնահատման համար անհրաժեշտ նմուշառման կանոնները: Մինչ համապատասխան միջպետական ստանդարտների մշակումը, միջազգային և տարածաշրջանային (միջպետական) ստանդարտների, իսկ դրանց բացակայության դեպքում՝ ազգային (պետական) ստանդարտների ցանկում, որոնք պարունակում են հետազոտությունների (փորձարկումների) և չափումների, այդ թվում՝ Միության տեխնիկական կանոնակարգի պահանջների կիրառման և կատարման պահանջների և տեխնիկական կանոնակարգման օբյեկտների համապատասխանության գնահատման համար անհրաժեշտ նմուշառման կանոնները, կարող են ներառվել հետազոտությունների (փորձարկումների) և չափումների մեթոդիկաներ, որոնք ատեստավորված (վալիդացված) և հաստատված են անդամ պետության օրենսդրությանը համապատասխան։ Հետազոտությունների (փորձարկումների) և չափումների նշված մեթոդիկաների ցանկը Հանձնաժողով է ներկայացվում անդամ պետությունների լիազոր մարմինների կողմից:
Մյուս կողմից՝ անդամ պետությունները չափումների միասնականության ապահովման ոլորտում անցկացնում են համաձայնեցված քաղաքականություն՝ չափումների միասնականության ապահովման ոլորտում անդամ պետությունների օրենսդրության ներդաշնակեցման և համաձայնեցված գործողություններ անցկացնելու միջոցով, այդ թվում՝ մեծությունների միավորների չափանմուշների, չափումների միջոցների, ստանդարտ նմուշների և չափումների վկայագրված մեթոդիկայի (մեթոդների) օգտագործման միջոցով՝ ապահովելով դրանց օգնությամբ ստացված արդյունքների չափագիտական հետևելիությունը:





Մասամբ է ընդունվել 
9-րդ կետն ամբողջությամբ խմբագրվել է, որում հաշվի են առնվել արված դիտողություններն այնքանով, որքանով չեն հակասում «Նորմատիվ իրավական ակտերի մասին» օրենքի 17-րդ հոդվածին՝ խուսափելով օրենսդրորեն արդեն իսկ սահմանված պահանջների կրկնությունից:






















Ընդունվել է

	2․ Վարչապետի աշխատակազմի տեսչական մարմինների
աշխատանքների համակարգման գրասենյակ 
	13․ 10․ 2023 թ․

	
	N /50.4/35245-2023

	«Հայաստանի Հանրապետության կառավարության 2022 թվականի սեպտեմբերի    16-ի N 1448-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Գրասենյակի լիազորությունների շրջանակում առաջարկություններ և դիտողություններ չկան։
Այնուամենայնիվ, հարկ եմ համարում անդրադառնալ Նախագծի 1-ին կետի 5-րդ ենթակետին, որով առաջարկվել է ուժը կորցրած ճանաչել Որոշման հավելվածի 6-րդ կետը, համաձայն որի՝ ռեֆերենս նշանակված լաբորատորիաները ռեֆերենս և ընթացիկ (առաջնային հետազոտության, ոչ ռեֆերենս հետազոտության) գործառույթների շրջանակներում, կարող են իրականացնել ձեռնարկատիրական գործունեություն:
Եթե նշված կարգավորման նպատակն այն է, որ ռեֆերենս լաբորատորիաներն այլևս զրկված են լինելու ձեռնարկատիրական գործունեություն իրականացնելու հնարավորությունից, խնդրում եմ նկատի ունենալ, որ նշյալ գործունեությունը, ֆինանսական խթանիչի (ֆինանսական շահի) բացակայության պարագայում, այլևս լինելու է ոչ գրավիչ, ուստի չի բացառվում արձանագրվի իրավիճակ, որ Հայաստանի Հանրապետությունում այդպես էլ ռեֆերենս լաբարատորիա չգործի։
	






Ընդունվել է


	3. Շուկայի վերահսկողության տեսչական մարմին
	06․ 12․ 2023 թ․

	
	N 01//2033-2023

	Առաջարկություններ և դիտողություններ չկան
	

	4․ Արդարադատության նախարարություն
	29․ 01․ 2024 թ․

	
	N /27.0.01/3304-2024

	1. [bookmark: _dx_frag_StartFragment]«Հայաստանի Հանրապետության կառավարության 2022 թվականի սեպտեմբերի 16-ի N 1448-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանն անհրաժեշտ է վերանայել և լրացնել կիսատ նախադասությունը: 
	Ընդունվել է

	2․ Հայաստանի Հանրապետության կառավարության 2022 թվականի սեպտեմբերի 16-ի «Սննդամթերքի անվտանգության, անասնաբուժության և բուսասանիտարիայի ոլորտներում ազգային ռեֆերենս փորձարկման լաբորատորիաների նշանակման կարգը սահմանելու մասին» N 1448-Ն որոշման (այսուհետ՝ Որոշում) վերնագիրն ու բովանդակությունն անհրաժեշտ է համապատասխանեցնել նախաբանում նշված լիազորող նորմի՝ «Սննդամթերքի անվտանգության պետական վերահսկողության մասին» օրենքի (այսուհետ՝ Օրենք) 28-րդ հոդվածի 1-ին մասի բովանդակությանը, որի համաձայն՝ Սննդամթերքի անվտանգության, անասնաբուժության և բուսասանիտարիայի ոլորտներում ազգային ռեֆերենս փորձարկման լաբորատորիան նշանակվում է պետական լաբորատորիա՝ Կառավարության սահմանած կարգով:
	Ընդունվել է

	 3․Նախագծի 1-ին կետի 1-ին ենթակետի «բ.» պարբերության մեջ Որոշման հավելվածի 2-րդ կետի 3-րդ ենթակետը նախատեսվում է շարադրել նոր խմբագրությամբ, համաձայն որի՝ ռեֆերենս լաբորատորիաների նշանակումը հետապնդում է հետևյալ նպատակները՝ (…) «3) ռեֆերենս գործունեության ոլորտում իրականացված փորձարկումների (չափումների) իրարամերժ արդյունքների առաջացման դեպքում Հայաստանի Հանրապետությունում ռեֆերենս լաբորատորիայի կողմից տրամադրված փորձարկումների (չափումների)՝ որպես վերջնական և հավաստի արդյունքի ապահովում և ընդունում.»:
 Միաժամանակ, Նախագծի 1-ին կետի 5-րդ ենթակետով նախատեսվում է Որոշման հավելվածի 6-րդ կետը շարադրել նոր խմբագրությամբ, որի համաձայն՝ ռեֆերենս լաբորատորիան չի կարող իրականացնել նույն նմուշի ընթացիկ և ռեֆերենս փորձարկումներ (չափումներ): Ռեֆերենս լաբորատորիայի կողմից ռեֆերենս գործունեության ոլորտում իրականացրած փորձարկումը (չափումը) հանդիսանում է վերջնական և Հայաստանի Հանրապետությունում վիճարկման ենթակա չէ:
Նախագծով առաջարկվող վերը նշված կարգավորումների արդյունքում ստացվում է, որ ռեֆերենս լաբորատորիայի կողմից ռեֆերենս գործունեության ոլորտում իրականացրած փորձարկման (չափման) արդյունքները վիճարկման ենթակա չեն և վերջնական են:
Այս առումով հարկ ենք համարում նշել հետևյալը.
Օրենքի 28-րդ հոդվածի 2-րդ և 3-րդ մասերով սահմանված են ազգային ռեֆերենս փորձարկման լաբորատորիայի գործառույթներն ու լիազորությունները, որոնց թվում առկա չէ ռեֆերենս գործունեության ոլորտում իրականացրած փորձարկման (չափման) արդյունքների վերջնական լինելու և վիճարկման ենթակա չլինելու վերաբերյալ որևէ կարգավորում:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
Բացի այդ, Որոշման հավելվածով սահմանվող կարգով կարգավորվում են սննդամթերքի անվտանգության, անասնաբուժության և բուսասանիտարիայի ոլորտներում ազգային ռեֆերենս փորձարկման լաբորատորիաների (այսուհետ՝ ռեֆերենս լաբորատորիա) նշանակման հետ կապված հարաբերությունները։ Մինչդեռ, Նախագծի 1-ին կետի 1-ին ենթակետի «բ.» պարբերությամբ և 1-ին կետի 5-րդ ենթակետով նախատեսվող վերոնշյալ փոփոխությունների բովանդակությունը դուրս է Որոշման կարգավորման առարկայից և չի համապատասխանում Որոշման վերնագրին: 
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 1-ին մասի կարգավորումը, որի համաձայն՝  նորմատիվ իրավական ակտի կարգավորումը չպետք է դուրս գա իր առարկայի շրջանակներից, ինչպես նաև նույն օրենքի 12-րդ հոդվածի 1-ին մասի կարգավորումը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Ի լրումն վերոգրյալի, հարկ է նշել նաև, որ ռեֆերենս լաբորատորիայի կողմից ռեֆերենս գործունեության ոլորտում իրականացրած փորձարկման (չափման) արդյունքների՝ վերջնական լինելու և վիճարկման ենթակա չլինելու վերաբերյալ կարգավորումները խնդրահարույց են` նկատի ունենալով նաև Հայաստանի Հանրապետության Սահմանադրության 61-րդ հոդվածի          1-ին մասի դրույթը, որի համաձայն՝ յուրաքանչյուր ոք ունի իր իրավունքների և ազատությունների արդյունավետ դատական պաշտպանության իրավունք:  
	Չի ընդունվել
Օրենքի 28-րդ հոդվածի 3-րդ մասի 3-րդ կետով սահմանված է պահանջ, համաձայն որի ռեֆերենս լաբորատորիան կատարում է լաբորատոր հետազոտությունների վիճարկելի արդյունքների պաշտոնական հաստատումը կամ հերքումը, ինչը նշանակում է, որ ռեֆերենս լաբորատորիայի կողմից ներկայացված արդյունքը համարվում է վերջնական։ Միևնույն տրամաբանությամբ պահանջ է սահմանված նաև «Սննդամթերքի անվտանգության պետական վերահսկողության մասին» օրենքի 27-րդ հոդվածի 2-րդ մասով, համաձայն որի «2. Լաբորատոր փորձաքննության արդյունքների վիճարկման դեպքում ազգային ռեֆերենս փորձարկման լաբորատորիայի տված արձանագրությունը համարվում է վերջնական:»


	 4․ Նախագծի 1-ին կետի 8-րդ ենթակետում Որոշման հավելվածի 8-րդ կետի նոր լրացվող 4-րդ ենթակետի վերջում «:» կետադրական նշանը, իսկ 5-րդ ենթակետի վերջում՝ ««,» կետադրական նշաններն անհրաժեշտ է փոխարինել «.» կետադրական նշանով: Միաժամանակ, Որոշման հավելվածի 8-րդ կետի նոր լրացվող 5-րդ և 6-րդ ենթակետերում «-» կետադրական նշանն անհրաժեշտ է փոխարինել «՝» կետադրական նշանով:
Միաժամանակ, առաջարկում ենք Որոշման հավելվածի 8-րդ կետի նոր լրացվող 7-րդ ենթակետը շարադրել որպես առանձին՝ 8.1-ին կետ՝ նկատի ունենալով, որ 7-րդ ենթակետով կոնկրետ հասկացություն չի սահմանվում: 
	Ընդունվել է


	5․ Նախագծի 1-ին կետի 9-րդ ենթակետում Որոշման հավելվածի նոր խմբագրությամբ շարադրվող 9-րդ կետի 1-ին ենթակետում «օրենսդրությամբ սահմանված» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝  «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է:
Միաժամանակ, նոր խմբագրությամբ շարադրվող 9-րդ կետում անհրաժեշտ է վերանայել և շտկել ենթակետերի համարակալման հաջորդականությունը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:

	Չի ընդունվել
Նախագծի դրույթներով կիրառվող «օրենսդրությամբ սահմանված» ձևակերպման համար հիմք է հանդիսացել  «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետը, համաձայն որի օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է:
Նոր խմբագրությամբ շարադրվող 9-րդ կետի ենթակետերի համարակալման հաջորդականությունը շտկված է:

	6. Անդրադառնալով Նախագծին կից ներկայացված հիմնավորմանը (այսուհետ՝ Հիմնավորում)՝ հարկ է նշել, որ Հիմնավորման 1-ին կետի համաձայն՝ Նախագծի ընդունման անհրաժեշտությունը պայմանավորված է Որոշման կիրարկման ընթացքում առաջացած օրենսդրական բացերի շտկմամբ, իսկ 4-րդ կետի համաձայն՝ սույն նախագծի ընդունման նպատակն է ռեֆերենս լաբորատորիայի հիմնմանն ուղղված օրենսդրական պահանջների արդիականացումը։  Որպես ակնկալվող արդյունք նշված է՝ շուկայահանման և շահագործման փուլում օրենսդրությամբ սահմանված պահանջներին չհամապատասխանող փորձարկումների և չափումների բացառում, լաբորատոր փորձարկումներին վերաբերող վիճելի հարցերի կարգավորում։
Այս առումով հարկ է նշել, որ Հիմնավորումը հնարավորություն չի տալիս գնահատել Նախագծով նախատեսվող փոփոխությունների կատարման անհրաժեշտությունը, նկարագրված չէ, թե կոնկրետ ինչպիսի՞ օրենսդրական բացերի շտկման անհրաժեշտությամբ են պայմանավորված Նախագծով առաջարկվող կարգավորումները, կամ ռեֆերենս լաբորատորիայի հիմնմանն ուղղված օրենսդրական ո՞ր պահանջների արդիականացմանն է վերաբերում Նախագծի ընդունման նպատակը:  
Հաշվի առնելով վերոգրյալը՝ Նախագծի ընդունման հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է

	Վարչապետի աշխատակազմի իրավաբանական վարչություն

	Ներկայացված նախագծի 1-ի կետի 6-րդ ենթակետով նախատեսվում է որոշման 6-րդ և 7-րդ կետերը շարադրել նոր խմբագրությամբ, սակայն այդ կետերով առաջարկվող կարգավորումները դուրս են որոշման կարգավորման առարկայի շրջանակներից, քանի որ «Սննդամթերքի անվտանգության պետական վերահսկողության մասին» օրենքի 28-րդ հոդվածի 1-ին մասի համաձայն կառավարությունը սահմանում է սննդամթերքի անվտանգության, անասնաբուժության և բուսասանիտարիայի ոլորտներում ազգային ռեֆերենս փորձարկման լաբորատորիաների  նշանակման կարգ:









2. Նախագծի 1-ին կետի 10-րդ ենթակետով նոր խմբագրությամբ շարադրվող որոշման 9-րդ կետի մի շարք ենթակետեր անորոշ են ձևակերպված, որի պարագայում ներկայացվող պահանջները հստակ չեն, մասնավորապես 3-րդ, 4-րդ, ենթակետերը: Օրինակ 9-րդ կետի 3-րդ ենթակետով լրացվող (…) համապատասխան որակավորում ունեցող իրազեկ աշխատակիցներ ձևակերպումը:
	Չի ընդունվել
Ինչպես Հայաստանի Հանրապետության կառավարության 2022 թվականի սեպտեմբերի 16-Ի N 1448-Ն որոշմամբ, այնպես էլ «Հայաստանի Հանրապետության կառավարության 2022 թվականի սեպտեմբերի 16-Ի N 1448-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով նախատեսված են այնպիսի պայմաններ, այդ թվում և բացառություններ, որոնց համապատասխանելու դեպքում միայն կարող է լաբորատորիան նշանակվել որպես ռեֆերենս լաբորատորիա։ Դրանք են․ 
1․ նույն նմուշի ընթացիկ և ռեֆերենս փորձարկումների  (չափումների) բացառումը․
2․ ռեֆերենս ոլորտում ձեռնարկատիրական գործունեության ծավալման արգելքը։
Վերոնշյալ պայմանների խախտումը կարող է առաջացնել շահերի բախում։ 

Մասամբ է ընդունվել
 Նախագծի 9-րդ կետի 3-րդ ենթակետից հանվել է «համապատասխան որակավորում ունեցող իրազեկ աշխատակիցներ» ձևակերպումը։ 
[bookmark: _GoBack]Նախագծի 9-րդ կետի 4-րդ ենթակետի խմբագրությունը չի փոխվել, քանի որ ռեֆերենս լաբորատորիան պետք է երաշխավորի ռեֆերենս գործունեության ոլորտում ռեֆերենս նմուշների և ռեֆերենս նյութերի հետազոտությունների (փորձարկումների) և չափումների իրականացման ինքնուրույնությունը՝ չընդգրկելով այլ փորձարկման լաբորատորիա։ Նշված գործառույթի կիրարկումն ապահովելու համար ռեֆերենս լաբորատորիան պետք է ունենա անհրաժեշտ տարածքներ՝ ռեֆերենս գործունեության ոլորտում փորձարկումների (չափումների) իրականացման և սարքավորումների տեղակայման համար։




